Morfo-bioloji xüsusiyyətləri.Diametri təqribən 1mkm olan oval,yaxud lansetşəkilli diplokoklardır.Patoloji materildan hazırlanmış yaxmalarda qalın kapsulalı cüt-cüt,təmiz kulturadan hazırlanmış yaxmalarda isə əsasən zəncir şəklində yerləşir,hərəkətsizdir,spora əmələ gətirmir.Qram müsbətdir,lakin köhnə kulturalarda qram mənfi bakteriyalara da təsadüf edilir.
Fakultativ anaerobdur,qidalı mühitləər qarşı tələbkar olub,adi qidalı mühitlərdə inkişaf etmirlər.Nativ zülal (qan,yaxud zərdab) əlavə edilmiş mühitlərdə 36-37 dərəcə temeraturda inkişaf edirlər.Zərdablı aqarda kiçik,1 mm diametrdə,zərif və şəffaf,bəzən mərkəzi hissəsi çökək kolonialar əmələ gətirirlər.Qanlı aqarda koloniyanın ətrafında yaşılımtıl hemoliz (alfa-hemozliz) zonası əmələ gəlir.Koloniyaları digər streptokoklardan fərqli olaraq bir-birləri ilə birləşmirlər.0,2% qlükoza əlavə edilmiş bulyonda bərabər bulanıqlıq,azacıq pambıqvari çöküntü əmələ gətirməklə inkişaf edirlər.
Pnevmokoklar yüksək saxaolitik aktivliyə malikdirlər.Laktozanı,qlükozanı,saxarozanı,maltozanı,inulini turşu əmələ gətirməklə parçalayırlar,manniti parçalamırlar.İnulini parçalanması pnevmokokları digər alfa-hemolitik streptokoklardan fərqləndirən mühüm diaqnostik əlamətdir.Proteolitik aktivliyi zəifdir,südü çürütmür,jelatini əritmir,indol əmələ gətirmirlər.
Mikrobiloji diaqnostika.Müayinə üçün materiallar (qan,irin,bəlğəm,onurğa beyni mayesi,burun və əsnəkdən selik və s) xəstəliyin lokalizasiyasından və klinik əlamətlərindən asılı olaraq götürülür.
Bakterioskopik,bakterioloji və bioloji üsullardan istiadə olunur.Kliniki materialdan hazırlanmış yaxmalarda pnevmokoklar cüt-cüt yerləşir və qalın kapsula ilə əhatə olunmuş,qram müsbət,oval və ya lansetəbənzər formada aşkar edilir.
Pnevmokokların təmiz kulturasını almaq üçün götürülmüş material qanlı aqara inokulyasiya edilir.İnkubasiyadan sonra alınmış kultura morfoloji və biokimyəvi xüsusiyyətlərinə görə identifikasiya edilir.
Bəlğəmi müayinə edərkən onu qanlı aqara inokulyasiya etməklə bərabər,həm də ağ siçanların periton boşluğuna yerildirlər.Bir nçə saatdan sonra periton boşluğundan götürülmüş ekssudatın mikroskopiyasında çoxsaylı pnevmokokları müşahidə etmək olur.
Pnevmokokların serovarlarını təyin etmək üçün Quelling reaksiyasından istifadə edilri.Pnevmokokk kulturasını spesifik antipolisaxarid zərdablarla qarışdırdıqda onların kapsulasının şişməsi mikroskop altında müşahidə edilir. 

